
COMUNICADO DA ASEMBLEA DE TRABALLADORES DO 
PERSOAL LABORAL DA UNIVERSIDADE DE VIGO  E DA 

SÚA REPRESENTACIÓN SINDICAL, Á COMUNIDADE 
UNIVERSITARIA E  A OPINIÓN PÚBLICA EN XERAL 

 
A asemblea xeral do persoal laboral da Universidade de Vigo, celebrada o día 
16 de febreiro, acordou, por unha maioría favorable do 80 por cento, aceptar a 
proposta de mediación realizada polo reitor no claustro do día 14 de febreiro. 
 
Dita proposta, que foi matizada e negociada con membros do Comité de Folga, 
a mesma mañá do claustro concretouse  nos seguintes termos:  
 

 É o reitor, en nome da universidade, que solicita a mediación a través do 
AGA (Acordo sobre solución extraxudicial de conflitos colectivos de 
traballo) 

 O reitor comprométese a aceptar o mediador que designe a parte social 
da lista de conciliadores-mediadores do AGA. 

 O reitor participará na constitución da mesa mediadora-negociadora, 
expresando así o seu compromiso persoal e o do seu equipo de 
goberno, co proceso posto en marcha para solucionar o conflicto. 

 O reitor, comprométese a aceptar en todo caso o resultado da 
mediación. 

 O reitor, durante o proceso de mediación, manterá unha comunicación 
permanente co mediador co obxecto de evitar e eliminar calquera 
tentación obstruccionista. 

 O reitor recibirá aos negociadores da parte social, de ser necesario e así 
solicitarllo,  en calquera momento do proceso. 

 
A asemblea de traballadores e os seus representantes sindicais aceptan a 
mediación proposta polo reitor ao entender que pode ser un bo método para 
superar os impedimentos que o xerente, intencionadamente, introduciu no 
proceso negociador co único fin de impedir a consecución dun acordo xusto 
entre as partes. 
 
A asemblea de traballadores acordou, asemade, disolver ó Comité de folga e 
parar as mobilizacións, en cumprimento do artigo 22º do Acordo 
interprofesional galego sobre procedementos extraxudiciais de solución de 
conflitos de traballo. Non obstante, a mesma asemblea ratificouse en manter o 
encerro na reitoría ao considerar que esta non é unha medida coactiva que 
estea a impedir o desenvolvemento normal das actividades que a empresa 
realiza nesas dependencias. 
 
O persoal laboral e a súa representación, tras un mes de mobilizacións e 
folgas, agradece a solidariedade e comprensión mostrada pola comunidade 
universitaria e a sociedade en xeral e reiteran a súa determinación e 
compromiso para mellorar as condicións laborais na Universidade de Vigo, a 
sabendas de que a consecución deste obxectivo é tamén a mellora substancial 
da institución pública na que traballamos. 
 

 
Vigo, 19 de febreiro de 2007 


